
పద్మపురాణము









	తే.	
మఱియు వన్యగజంబుల మద మడంచె

గండమృగములఁ బెక్కింటి గండడంచెఁ

జెలఁగి మన్నులు మొదలైన బలుమృగములఁ

గడఁగి పరిమార్చెఁ దననేర్పు కడిమి మెఱయ.

	వ.	
ఇ ట్లనేకవిధంబులం జిత్రవధంబు సేసి యొక్కొక్కచోటం జటుల

విటపాంతరస్థలి నహీనకాకఘూకపారావతప్రముఖవిహగవ్రా

తంబును భీతహరిణీజాతంబును లతామందిరద్వారతోరణాయ

మానానూనభృంగసముదయమంగళసంగీతసమేతంబును దావ

పావకసంవర్ధనవలమానమహావాతంబును దుర్దమశార్దూల

నఖముఖనిర్భిన్నమృగాంగనిష్ఠూతరక్తధారారుణితప్రదే

శంబును ప్రభూతసింహకిశోరకోలాహలపూరితాకాశంబును

విదారితకుంభికుంభస్థలముక్తాఫలోపలక్షితహర్యక్షమార్గంబును

కంపితఖడ్గమృగవర్గంబును నానాతరుకుసుమమకరందబిందు

సందోహసమ్మిళితసుగంధబంధురగంధవహవిమోచితస్వచ్ఛ

తరుచ్ఛాయాప్రవిష్టపథికజనపరితాపంబును నిబిడదీర్ఘవల్లికా

నివహవిహితగంభీరకూపంబును సరణితకంచుకాంచితనాగాధిష్ఠి

తనగగుహంబును దావానలశిఖాకలాపవిరూపితమహీరుహంబును

కుంజపుంజనిర్గచ్ఛదనర్గలవృకవ్యాఘ్రచకితభటప్రకరంబును

త్రపనీకృతనిశ్వసితశశకశిశువిసరసమధిగతవనాంతరంబును

మహాక్రోధవ్యాధనికరకలకలప్రథితపలాయమానశరభ

శార్దూలగవయగండభేరుండవరాహప్రముఖఘోరమృగచరణ

సముత్థితసాంద్రధరణీపరాగపటలతిరోహితరోదోంతరాళంబును

బహుకంటకద్రుమాభీలంబును నైన వనస్థలంబుం గనుంగొని

యా రాజశేఖరుండు సాంధ్రవ్యాధవర్గంబుతో నిరర్గళప్రకారంబున

విహరించుచున్న సమయంబున.

		 ఈ పేజీలో చివరి మార్పు 25 జూలై 2023న 22:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

